
Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

P asa den igandean gertatu zen. Leku eta momen-
tu berean mundu desberdinetan egoteko auke-
ra izan genuen. Kanpotik entzuten ziren doinu
ezagunak euriak bustitzen gintuen bitartean,
eta frontoira sartu orduko, begiak nostalgiaz eta
pozez bete zitzaizkidan, berehala malkoka hasi

nintzen.
Nire ingurura begiratu eta pentsatu nuen: «Zein festa poli-

ta….! Hau herri gehiagotan egin beharko lukete». Eta jakin
badakit egiten dela, baina ez nuen orain arte gertutik bizitze-
rik izan. «Asteasu beti izan da herri berezi bat» esan zidan Vi-
llabonatik bertara oinez joandako emakume batek. Eta hala-
xe da, ez ditu 1.500 biztanle baino gehiago
izango, eta arrazoi eta jatorri desberdineko bi-
zilagunak bildu zituzten kultura eta gastrono-
miaren bitartez.

Kolonbia, Ekuador, Bolivia, Mexiko, Hon-
duras, Peru,… Latinoamerikako asteasuarren
jaioterriak dira, baina hemen bizi dira, eta
gure artean bizi nahi dute. Baziren Portugal,
Maroko, Italia eta Alaskatik etorritakoak ere,
guztiak  mahai baten atzean euren janaririk
goxoenak aurkezten, guztion gozamenerako.
Bertaratukoek mahaiez mahai herrialdeetan
zehar bidaiatzeko aukera izan zuten, eta as-
kok harridura aurpegia ere jartzen zuten mo-
kadu bat ahora sartzen zuten bakoitzeko. Portugalgo pos-
tuan zegoen familiak adibidez, tradizio handiko bakailao

pastelak nola egiten dituzten azaltzen zuen.  Etxeko amo-
nak erdi portugaldarrez kontatu zidan duela 41 urte iritsi
zela Asteasura, bertan eman duela bizitza guztia, eta ber-
tan bizi direla bere seme-alabak eta ilobak. Hiru belau-
naldi gutxienez; nabari da herriko hazkundean.

Jendea pixkanaka etxeratzen joan zen, eta guztia jaso
bitartean parte hartzaile gehiagorekin hitz egiteko apro-
betxatu nuen. Pozik zeuden udalari esker horrelako eki-
taldi bat antolatu izanagatik, (hirugarren edizioa da Aste-
asukoa)  eta beti jende asko biltzen da festa honen ingu-
ruan, baina euren pena ere azaldu zidaten. 

Askok urteak daramatzate herrian bizitzen baina
oraindik ez omen dute bertan jaio eta
hezi diren euskaldun bizilagunekin
erabat erlazionatzeko modua aurkitu.
Eta buruarekin ulertzen niela adierazi
nien. Ez dakit nork zabaldu zuen eus-
kaldunak oso anfitrioi onak eta oso ja-
torrak garen ideia hori. Kanpoan pasa
ditudan urte guzti horien ondorio izan
daiteke, baina geroz eta gehiago uler-
tzen dut Euskal Herrian kultura eta hiz-
kuntza mantentzearen arrazoietako
bat: euskaldun gehienen jarrera eta iza-
era itxia. 

Ez zait gustatzen kanpotik datorre-
nari goitik begiratzeko modu hori, gutxiestekoa, bideak
ixtekoa. Bere herria uzten duenak ez du kapritxoz uzten,
kasu gehienetan etorkizun hobe baten bila dator eta guk
ezin dizkiegu gauzak zaildu. Guri ere ez zaigu gustatzen
beraien herrietara bizitza berri bat eraikitzera joaten ga-
renean gaizki tratatzea, eta ez sinistu hortik esaten den
guztia, milaka euroko diru laguntzak jasotzen dituztela
etab, mesedez. Gizarte inklusibo baten alde, guztiok jarri
behar dugu gure partetik, beraiek eta guk.

ARANTXI PADILLA
@ARANTXIPADILLA

Asteasu beti izan da 
herri berezi bat

Geroz eta gehiago ulertzen dut 
Euskal Herrian kultura 

eta hizkuntza mantentzearen 
arrazoietako bat: euskaldun 

gehienen jarrera eta izaera itxia

Azaleko irudia: 
Ibai Luque

URTEKO HARPIDETZA KUOTA: 80 €

Astebete, kirol udari ekiteko

Itzea Urkizu Arsuaga

O ihuka dio eguraldiak, eta oihu
horiei jarraitu nahi diote herrita-

rrek: uda badator. Eta, udaren etorre-
rak festa eskutik ekartzen badu ere, ki-
rola egiteko aukerak zabaltzen dira
Tolosan. Kirolzerren eta Tolosako
Udalaren elkarlanetik, Usabal kirolde-
giak eta Tolosako kirol taldeek elkarre-
kin plazaratu dute datozen hilabetee-
tarako prestatu duten eskaintza. Gai-
nera, iragarri dute datorren ekainaren
15ean zabalduko dutela kanpoko igeri-
lekua, irailaren 22ra bitarte.

Hain zuzen ere igerilekuak eskaini-
ko die, Usabalgo erabiltzaileei, aurten-
go berrikuntza nagusia: Iurreamendi
auzotik zuzenean igerilekura heltzeko
sarbidea berritu dute, tornu berri bat
ezarriz.

Ura, lurra eta haizea
Udatiarren gozamenerako gune nagu-
sia izan ohi da igerilekua, baina opo-
rraldia sasoian pasatzeko ere hamaika

Usabal kiroldegiak eta Tolosako
kirol taldeek elkarlanean
aurkeztu dute udako kirol
ikastaroen eskaintza

aukera izango dituzte tolosarrek, ekai-
naren 26tik aurrera, ikastaroekin.

Christian Fernandez kirol zinego-
tziak zehaztu du, «Urteko 750-800
haur inguruk» parte hartzen dutela
udako kanpainak. Horrela, zenbaki
horiei eutsi eta neska-mutilak kirole-
an hezteko, ikastaro guztietako izen
ematea zabalik da jada. Bide beretik,
helduentzako ere 16 ikastaroko es-
kaintza plazaratu du Usabalek. Beste-
ak beste, aquafitnes, jumpfit, pilates,
zumba, desafit, body pump, cycling,
tenisa, padela, igeriketa, dantza esko-
la, futbol satge-a, basket stage-a, eska-
lada nahiz hipika daude eskaintzan. 

Kiroldegiko aukerarekin batera, or-
dea, Tolosako kirol taldeek hainbat be-
rrikuntza eskainiko dizkiote 2017ko
udako kirol egitarauari. Batetik, Tolo-
sa CF-Aurrera pilota elkarteak bi ikas-
taro eskainiko ditu ekainean eta uztai-
lean, 6 eta 12 urte bitarteko haurren-
tzat. Manu Ayerza arduradunak
azaldu duenez, gainera, neskei begira-
ko ikastaro berezia antolatu dute, le-
henengoz: «7 eta 14 urte bitarteko ikas-
taroa prestatu dugu, eskuz zein palaz
aritzeko. Neskak pilotara hurbiltzea
nahi dugu». 

Beren aldetik, Tolobolei elkarteko

kideek ere ikastaroak eskainiko dituz-
te, Ferialekuan. Pozik azaldu dira kan-
txa finkoa lortu dutelako eta, horrela,
helduentzako eta haurrentzako saioak
eskainiko dituzte, mailaren araberako
bi talde eginez. Lander Arregi ardura-
dunak, gainera, boleibolaren izaera
parekidea azpimarratu du agerral-
dian. 

Baloiarekin bezala, arraunekin ere
aritu ahal izango dute gaztetxoek,
TAK Oria taldearen eskutik. Izan ere,
arraunaz gain, kayak eta waterlinean
trebatzeko aukera izango da aurten. 

Azkenik, Tolosalda IKT-k eta Tolo-
saldeko Triatloi Taldeak elkarlanean,
neska-mutilak hurbilduko ditu tria-
tloiaren mundura. Nerea Pagolak
azaldu du, guztia oso modu ludikoan
egingo dutela: «Hastapenak lantzea da
gure helburua, triatloiaren oinarriak
lantzeko. Kiroldegi barruan ere ariko
gara, baina, batez ere, kanpoan: men-
dian, hondartzan,... 7 urtetik 13ra bi-
tarteko haurrentzat izango da».

Izen emateak zabaldu dituzte jada,
Usabal kiroldegiko harreran bertan.
Bazkide direnak, gainera, 943 53 64 00
telefonoan, Usabalgo Facebooketik
edo www.usabalkiroldegia.com atari-
tik izena eman ahal izango dute. 

Christian Fernandez kirol zinegotziak eta kirol taldeetako ordezkariek plazaratu dute eskaintza. I. URKIZU

TOLOSA
KIROLA

www.ataria.eus . 107.6 fm
2017ko ekainaren 9a

Arropa bilduko du Zuzeu
dendak, haur sahararrentzat

I. Urkizu

E lkartasun eguna prestatu du,
biharko, Lidia Hernandez Zuzeu

dendako arduradunak. Haur sahara-
rrentzat arropa biltzeko gune bat ego-
kituko du Tolosako Kale Nagusian
duen dendan, eta guztia Oporrak Ba-
kean egitasmoan haurrak etxean har-
tuko dituztenei banatuko die.

7 eta 14 urte bitarteko neska-muti-

Bihar izango da hitzordua,
10:00etatik 13:00etara 
eta 17:00etatik 20:00etara, 
Kale Nagusiko dendan 

lentzako udako arropa jasoko du, bai
bigarren eskukoa, bai horretarako ero-
sitakoa ere.

Bilketa, gainera, egun osokoa izan-
go da, 10:00etatik 13:00etara bitarte
goizean, eta 17:00etatik 20:00etara bi-
tarte arratsaldean. 

Antolatzailearen arabera, Oporrak
Bakean programan parte hartzen du-
ten familia eta norbanakoen lana txa-
logarria da, eta arropa bilketa horiek
guztiak txalotzeko modua da.

Horrela, beraz, sare sozialetan
nahiz ahoz aho zabaldu du deia, bihar
haur sahararrentzako arropa Kale Na-
gusiko Zuzeu dendan uzteko. 

Haur sahararrei 2015ean egindako agur festako irudi bat, Zerkausian. J. MIRANDA

107.6 fm . www.ataria.eus 
2017ko ekainaren 9a

TOLOSA
GIZARTEA

Batasuna eskopetari
konpainian izen ematea
Festak.Ekainaren 24ko San Joan
egunerako prestakuntzetan buru-
belarri ari dira tolosarrak, eta baita
Batasuna elkarteko eskopetari
konpainia ere. Horrela, bertan par-
te hartu nahi dutenek ekainaren
15era bitarteko epea dute izena
emateko. Elkartetik pasatu behar-
ko dute horretarako, Kale Nagusi-
tik.

Hilaren 17ra aurreratu dute
ekaineko Tolosa Kantari
Kultura.Hilabeteko azken larun-
bata hartu ohi du Tolosa Kantari-
ren kantu jirak, baina ekaineko hi-
tzordua aurreratu egingo dute. Hi-
laren 24a San Joan eguna izango
denez, astebete aurreratuko dute
kantuzaleen zita, eta ekainaren
17an izango da ekaineko Tolosa
Kantari, 12:00etan hasita, Tonto-
kalen. Horrela, azken entsegua
ekainaren 15ean egingo dute, oste-
gunarekin, betiko ordu eta lekuan.

Arantxa Munitari
omenaldi erakusketa
Kultura.Arantxa Munita kerami-
ka irakasleak 30 urte betetzen ditu,
aurten, Tolosako kultur etxeko tai-
lerretako irakasle lanetan. Horrela,
Munitaren ikasle izan direnek ha-
ren omenezko erakusketa presta-
tzea erabaki dute, urteotako ibilbi-
deagatik omenaldi txiki bat egite-
ko asmoz. Ikasle ohiak deitu nahi
izan dituzte parte hartzera, eta 655
93 20 49 telefonoa eta zeramika-
rantza30@gmail.comhelbidea
utzi dituzte harremanetarako. 

ANOETA
FESTAK

www.ataria.eus . 107.6 fm
2017ko ekainaren 9a

Festarako zubia jarriko dute 

Jon Miranda

T radizio handia du Anoetan, fes-
ten lehenengo egunean egiten

den ekitaldiak. Urteetan bertso an-
tzerkia antolatu izan zen eta dantzak,
modu batera edo bestera, presente
egon dira gerora egin diren emanal-
dietan. Azken hiru urteetan, ordea,
dantzan ardaztutako ikuskizuna da le-
henengo asteburuko ostiralean es-
kaintzen dena. Herriko Anitz dantza
taldea indarrean dagoen seinale, ber-
tan aritzen diren herritarrek hartzen
dute guztia prestatzeko ardura. 

Aurreko bi urteetan, ura eta hariak
izan zituzten dantza ikuskizunaren gi-
dalerro eta iaz, festak amaitu eta bere-
hala hasi ziren aurtengoa gaia pentsa-
tzen: zubiak. Anne Jauregi taldeko ki-
deak aipatu duenez, «pentsatzen hasi
eta jabetu ginen uste baino zubi gehia-
go daudela herrian». Guztiak egongo
dira presente Nekane Peñagarikano
herritarrak ondu duen gidoian oina-
rritutako ikuskizunean. «Zubiak
modu sinbolikoan ere hartu nahi izan
ditugu, belaunaldien arteko, jatorri
eta kultura ezberdinen arteko zubiak
irudikatuko ditugu», dio Jauregik.  

70 dantzari baino gehiago
Anitz dantza taldean aritzen diren
ume, gazte, gaztetxo eta helduen tal-
deetako dantzariak izango dira prota-
gonista emanaldian. Talde bakoitzak,
hiruzpalau dantza erakutsiko ditu,
«tradizionalak eta baita koreografia
modernoagoa dutenak ere». Ikasturte
osoan landu dituzte dantza horiek en-
tsegu orduetan eta beraz, ikasitakoa
erakusteko okasioa izango dute gaur.
«Helduen taldean aurten jende gehia-
go dabil eta ilusio handiarekin presta-
tu dute guztia» esan du dantza taldean
irakasle ere badabilen Jauregik. Azken
bi larunbatetan Mikelasagasti audito-
rioan guztiak elkarrekin egin dituzte
entsegu orokorrak.

Aurreko urteetan ere, dantza eta

Gaur, 22:30ean, Anoetako
Abraham Olano kiroldegian
‘Zubiak’ emanaldia eskainiko
du Anitz dantza taldeak

dantza arteko loturak, audio grabazio,
bertso, bakarrizketa eta bideoekin lan-
du izan dute. Aurten, haria, bi aktorek
eramango dute eta besteak beste, he-
rrian dauden zubien izenak errezita-
tuko dituzte. Aurretik ere langintza
horretan arituak diren Xabi Urretabiz-
kaia eta Juanjo Oria ariko dira oholtza
gainean.

Aurreko urteetan bezala, Loatzo
musika eskolakoekin elkarlanean ari-
ko da Anitz dantza taldea. Jauregiren
esanetan, «zenbait koreografiaren
musikak joko dituzte eta trantsizioe-
tan ere lagunduko dute». Aitana Miner
herritarrak parte hartuko du kantuan
eta gonbidatu berezia ere izango dute
gaurko ikuskizunean. Bartzelonan
dantza ikasketak burutzen ari den
Amaiur Luluaga herritarrak ikasita-
koa erakutsiko du taula gainean. Alurr
dantza taldekoak ere gerturatuko dira
gaur Anoetara.

Ordubeteren bueltako emanaldia
izango da Zubiak eta gaur baino ez da
ikusi ahal izango. «Oraingoz ez zaigu
herritik kanpora eskaintzeko aukera
suertatu, baina irekita gaude». Hala
ere, gaurko emanaldiko dantza batzuk
igandean ikusi ahal izango dira Anoe-
tako Dantzari Txiki egunean.

«Ilusio eta gogo handiz» prestatu
dute gaurko emanaldia Anitz dantza
taldeko kideek. «Osasuntsu» dagoen
taldea dela aipatu du Jauregik eta ur-
tez urte geroz eta jende gehiago gertu-
ratzen dela. Ikasturte osoan zehar
egindako lanaren emaitza ikusi ahal
izango da gaur kiroldegian 22:30ean
hasita, eta honenbestez, egunerokota-
sunaren eta hemendik aurrera Anoe-
tan izango den jai giroaren arteko zu-
bia eraikiko dute dantza taldeko kide-
ek eta gerturatzen diren herritarrek.

70 dantzari inguruk hartuko du parte gaur gaueko emanaldian. J.M.

Xabi Urretabizkaia entseatzen . J.M.

ANOETA
FESTAK

Elkarlanaren hazitik...
herriarentzat herritik 

J.M.

Udalaren babesean festa batzorde-
ak antolatzen duen egitarauaren

osagarri gisa, herriko eragileek lau
egunetako programa prestatu dute
aurtengo Anoetako festetarako. «Ba-
dugu gure estilo propioa, elkarlanean
eta auzolanean aritzera ohituta gaude
eta festa batzordean parte hartzeari
utzi gabe gure ekarpena egin nahi izan
dugu herrian oraindik ere festa hobe-
ak izan ditzagun», esan du Maddi Sa-
rasolak, eragileen izenean. Sare, Sortu,
Ernai, Anoetako Gazte Asanblada eta
Anoetako Emakume Taldea elkartu
dira egitarau osagarria prestatzeko.

Naroa Urkolak azpimarratu due-
nez, «modu naturalean» atera zaie.
«Eragile bakoitzak bere proposamena
luzatu du eta herriko musikari askok
hartuko du parte». Izan ere, badira ur-
teetan egin izan diren ekitaldiak, esate
baterako aurten 90 lagun baino gehia-
go bilduko dituen larunbateko gazte-

Aurten lehen aldiz,
asteazkenetik larunbatera
egitarau osagarria antolatu
dute Anoetako eragileek

en kalejira edo Korputs egunez egiten
den saiheski jatea. Urkolak gogoratu
duenez, «iaz adibidez presoen aldeko
brindisa egin genuen lehen aldiz eta
herrikoak tarteko zirela kontzertu be-
rezi bat ere antolatu genuen. Aurten,
ordea, lehen aldiz egitarau forma har-
tu du guztiak». Asteazkenetik larun-
batera egingo dira ekitaldiak.

Txosnagunea erdigunean
Eragileek antolatutako ekimenak gau-
zatzeko toki naturala txosnagunea
izango da. Plaza txikia deitzen dioten
horretan bi txosna jarri dira eta alda-
menean, baina aparteago, karpa erral-
doia. «Antolaketa urtez urte aldatzen
joaten da. Iaz, adibidez, eszenatoki on-
doan jarri genuen karpa eta aurten
urrutixeago egongo da. Horrek beste
giro baterako aukera emango digu».
Barruan jarriko dute oholtza eta ber-
tan egingo dira kontzertuak.

Txosnagunea prestatzen buru bela-
rri aritu dira lanean azken egun haue-
tan. Sarasolaren esanetan, «herri dina-
mika handia dago Anoetan eta auzola-
nean oso ohituta gaude. Asanbladan,
autogestioa zer den ezagutzen dugu
gaztetan eta gero horrek fruituak ema-

Eragileek auzolanean prestatu dute aste honetan festa gunea izango dena. J.M.

ten ditu». Muntai lanetan aritzeaz gai-
nera, festa egunetan txosnan aritzeko
txandak ere herritarren artean osatu
dituzte. «Herria oso momentu onean
eta aktibo» dagoenaren seinale da Sa-
rasolaren ustez.

Borroka eta festak, uztartuta
Urtean zehar ekimen asko antolatzen
dituzte Anoetako eragileek eta festak
«ez dira salbuespen bat». Hortaz, talde
bakoitzak duen izaera errespetatuz eta
borroka dinamika horiek festarekin
uztartuz prestatu dute egitarau osaga-
rria. Zero Zabor filosofiarekin bat egin-
go dute, adibidez. Herriko eragileek
inbertsio bat egina dute, berrerabilga-
rria den materiala erosteko, gero herri
bazkari eta afarietan erabiltzeko. «Bes-
teak beste, inbertsio horri aurre egite-
ko eta eragileek urtean zehar egiten di-
tuzten ekitaldiak antolatzen jarraitze-
ko erabiliko dira txosnagunetik
ateratako etekinak». 

Hala ere, ez dituzte festak etekin ho-
riei begira antolatu, ezta herritik kan-
porako jendea erakartzeko, «nahiz eta
ongi etorriak izango diren». Herritik
herriarentzat prestatu dute egitaraua
eta jakin badakiten arren eskualdeko
beste zenbait herritan festak izango
direla egunotan, ez dira beldur. Urko-
lak eta Sarasolak argi esan dute: «pa-
rrandak fallo handirik ez du Anoetan.
Lanerako onak gara, baina festarako
ere bai».

EGITARAUA
EKAINAK 14, ASTEAZKENA
19:30. Presoen aldeko brindisa. 
00:30. Kontzertuak: TPR eta
Bittor&Bittori.
EKAINAK 15, OSTEGUNA
21:00. Saiheski jatea. 
01:00. Kontzertuak: Autobus magikoa
eta Little Martin Selektah.
EKAINAK 16, OSTIRALA
18:30. Kaja jokoa, DJ BAG herritarrak
giroturik. 
EKAINAK 17, LARUNBATA
18:00. Gazteen kalejira. 
23:00. Gazteen dantza. 
02:00. Bad Sound System.

Misterioa eta
umorea uztarturik 

Itzea Urkizu Arsuaga

Ikasturte hasieran ekindako lana bi-
ribiltzeko hitzordua prestatu du,

beste behin, Tic-Tac Tolosako kultur

‘Txanogorritxo eta besteak’
ikuskizuna eskainiko dute,
gaur, kultur etxeko 
antzerki taldeko kideek

etxeko antzerki taldeak. Elena Aran-
barriren gidaritzapean, 22 herritar el-
kartu dira aurten, eta Txanogorritxo
eta besteak gaztelerazko ikuskizuna
eskainiko dute gaur, 20:30ean, Leidor
aretoan.

Emanaldian banakako hiru obra
ikusteko aukera izango dute bertara-
tuek, eta misterioa eta giro gotikoa na-
gusi izango dira, betiere, umore ku-

tsuarekin. Gainera, ikasturte amaiera-
ko ikuskizuna baliatuko dute, 2016an
zendutako bi antzerkigile omentzeko:
Francisco Nieva eta Dario Fo.

Bizitzaren zentzugabekeria
Misterio horren pean, Tic-Tac antzer-
ki taldeak maitasuna, pasioa, heriotza,
gezurrak nahiz zorigaitza jarriko ditu
taula gainean: «Bizitza baino zentzu-
gabekeria handiagorik ez dago eta, ho-
rregatik, oholtza gure alde ilunenen is-
pilu bilakatzen da».

Asteartean egin zuten lehen entse-
gua, Leidor aretoan, eta gogotsu dau-
de ostiraleko hitzordurako. Horrela,
Nuria Carbonellek ere herritarrak dei-
tu ditu parte hartzera: «Kalitatezko
obra bat ikusteko aukera ezin hobea
da, nahiz eta aktore amateurrak
izan».

Kalitate horren atzean taldeko gi-
roa dagoela nabarmendu dute Tic-
Tac taldeko kideek. Askotariko adin,
jatorri nahiz lanbideak dituzte eta,
Elena Aranbarriren ustez, «horrek
aberasten du guztia». 

Bide horretan, antzerki tailerrean
parte hartzea «sekulakoa» dela baiez-
tatu dute kide guztiek: «Eromen ber-
berak batzen gaitu, eta sekulako espe-
rientzia da; primeran pasatzen dugu,
eta Elenak (Aranbarri) lan izugarria
egiten du, gutariko bakoitzari bere
onena ateratzeko».

Taldeko kideak elkartu ziren kultur etxean emanaldiaren berri emateko. I. U.

TOLOSA
KULTURA

www.ataria.eus . 107.6 fm
2017ko ekainaren 9a

‘TXANOGORRITXO ETA
BESTEAK’
GAUR, EKAINAK 9
20:30. Leidor aretoan eta gazteleraz
eskainiko dute ikasturte amaierako
ikuskizuna.

(H)arituz 
Eguna
bertsozaleak
erakartzeko

Jende berria batu nahi dute
proiektura eta jaia antolatu
dute biharko; datorren urteko
asmoen berri ere emango dute

I. Terradillos-R. Calvo

E skualdeko bertsolaritza saretzeko
eta batzeko asmoz sortu zuten

(H)arituz eta eginean eginean lortu
dutela esan daiteke. Proiektuak, dena
den, hutsuneak ere badituela onartu
dute eta horregatik beste bultzada bat
eman nahi diote proiektuari. Horri be-
gira (H)arituz Eguna antolatu dute
biharko, Tolosan. «Urrats berri bat
eman asmo dugu eta horren berri
eman ostean, bere oinarriarekin ospa-
tu nahi dugu eguna, aurreko urte ba-
tzuetan egin den bezala, bertso poteo
eta bazkari bidez», esan dute. 

(H)arituz ez baita bertsolarien bil-
gunea bakarrik, bertsozaleak ere era-
karri nahi ditu eta horiei begira ere an-
tolatu dute biharko jai eguna. 

Eguna Abastosen hasiko dute eta
bertan proiektuaren berri emango die-
te gerturatzen direnei. «Orain arteko
ibilbideaz ariko gara eta aurrera begira
ditugun asmoen berri ere emango
dugu. Datorren urterako proiektu po-
tente bat antolatzeko asmoa dugu eta
horren berri emango dugu», esan du
taldeko Beñat Iguaranek. Ondoren
bertso poteo irekia egingo dute taber-
naz taberna. Bazkaria Iurre elkartean
egingo dute eta jada 30 pertsonek
eman dute izena, oraindik badago par-
te hartzeko aukera, dena den. Bazka-
lostean bertso saioa egingo dute, baina
normalean animatzen ez direnek ber-
tsoa botatzea nahi dute. 

Polemika ‘Gorriti eta bere
animalien’ ikuskizunean

Rebeka Calvo 

Izaskungo jaiak izan ziren pasa den
asteburuan eta antolatutako ekital-

dien artean Gorriti eta bere animaliak
ikuskizuna zegoen. Hesitutako gune
batean hainbat animalia ateratzen
ditu Joxe Mari Gorritiberea Gorritik
eta haurrak euren atzetik edo aurretik
ibili ohi dira, kasu batzuetan hauek
harrapatuz. Izaskungo jaietara ere ohi-
ko ikuskizuna eskaintzera joan zen
Gorriti eta bere kide bat, eta ikuskizu-
na hasterakoan Tolosaldea Antiespe-
zistako hiru kide azaldu ziren Gorriti
ez, animaliak aske zioen pankarta jar-
tzeko asmoz. Eta hor hasi zen ika-
mika. 

Pankarta zeramaten hiru lagunek
han zegoen hesi batean jarri zuten pan-
karta, eta jaietako antolatzaileek ken-
tzeko eskatu zieten. Tolosaldea Anties-
pezistako kideek salatu dutenez, «ber-
tan zegoen harakin batek bortizki
hautsi eta kendu» egin zien pankarta.
«Gorritiko kideek baimenak eskatu ziz-
kiguten pankarta jarri ahal izateko eta
gutako kide batek eskubidea genuela
esan zion. Bertan geunden hiru kideok
errespetuz aritu ginen gure aldarrika-
pen publikoa egiten», esan dute. Baina
«Gorriti taldekoek berriz, bertako akti-
bistak mehatxatzeaz gain, iraindu egin
gintuzten», gaineratu dute. 

Gorritik eta jaietako antolatzaileek
berriz, diote pankarta kentzeko eskatu
zietela eta kendu egin zutela, «besterik
gabe». «10 urte dira ikuskizuna egiten
dela jaietan eta behin ere ez da arazorik
izan. Aurten eguraldi txarra egiten
zuen eta karpan geundela zalantzan
egon ginen egin edo ez. Azkenean biz-
pahiru zezentxo besterik ez zituela ate-
rako hitzartu genuen, 30 minutuko
kontua. Hasi baino lehen pankarta jar-
tzen ari zirela eta, kentzeko eskatu ge-
nien, jaietan ez dugulako inongo pan-
kartarik jartzen, eta kendu egin zuten,
besterik gabe». «Eskandalurik» ez zute-

Izaskungo jaietan izan zen 
eta Tolosaldea Antiespezista
taldearen eta Gorritiren 
artean ika-mika izan zen

la nahi esan zieten antolatzaileek akti-
bistei. 

Gorritik ere gauza bera esan du, «guk
ez genion inori mehatxurik egin, hori
ez jartzeko esan genien eta jartzeko
baimena eskatu nien, hori esatean ihes
egin zuten». «Nik baimen guztiak di-
tut, Gipuzkoako Foru Aldundiaren pa-
perak ditut, animaliak maite ditut eta
errespetuz tratatzen ditut. Han zeuden
horiek protagonismoa besterik ez dute
nahi», gaineratu du. 

Jaietako antolatzaileek ere baime-
nen kontua aipatu nahi izan dute. «Go-
rritik Gipuzkoako Foru Aldundiak
emandako baimena bidali zigun eta
dena legezkoa zela ikusi genuen. Guk
dakigula Gorritiren ikuskizuna, gaur
gaurkoz, legezkoa da». Antolatzaileak
berriz ere bilduko dira jaien balorazioa
egiteko eta seguru gaia mahai gainean
izango dutela, «ez dugu arazorik nahi,
jaietan ondo pasa nahi dugu, besterik
ez».  

Ez da lehen aldia Gorriti eta bere
animaliak ikuskizunak hautsak arro-
tzen dituela. Hainbat taldek salatu izan
dute. Iaz esaterako, Acción Para el Res-
peto Animal herri plataformak 59.000
sinadura bildu zituen debekua eskatuz
eta Equo alderdi ekologistak ere ema-
naldiaren aurkako salaketa adminis-
tratiboa jarri zuen Gipuzkoako Foru
Aldundian.

Tolosaldea Antiespezistako kideek
esan dutenez, «gertakari hau eta gero,
ikuskizun espezista eta beraien jarrera
errepresiboa salatzen dugula jakinara-
zi nahi dugu. Animalia ez-gizakiak ez
daude gure kontsumorako, ezta gu en-
tretenitzeko ere». 

107.6 fm . www.ataria.eus 
2017ko ekainaren 9a

TOLOSALDEA
GIZARTEA

Izaskungo ikuskizuna. ATARIA

(H)ARITUZ EGUNA
BIHAR, EKAINAK 10
11:00. Proiektuaren aurkezpena
Abastosen, orain artekoaz eta datorren
ikasturtera begira dituzten asmoez
ariko dira. Jarraian, bertso poteo irekia
egingo dute, tabernaz taberna.
14:00. Bazkaria Iurre elkartean eta
ondoren, ez-ohiko bertsolarien saioa. 

@TolosaldeakirolKirolak
Txapeldunaren txapela bila

Lauburu KE Ibarra

Denboraldia amaitu dutela dirudi.
Futbolaz gutxi hitz egiten da al-

dageletan. Opor usaina dago dagoene-
ko entrenamenduetan. Baina ez.
Orain arte izan duten titulurik potolo-
ena baitute oraindik jokoan, Euskadi-
ko Txapelketa. Larunbat honetan
izango da finala, etxean, Ibarrako Be-
labieta kiroldegian, 18:00etan hasita,
Leioa Ibarakideren aurka.

Azkenekoz maiatzaren 13an jokatu
zuten futbol partida eta, orduan, Gi-
puzkoako txapeldun izendatu ziren.
Ustekabean. Bila ibili gabe etorri zen
txapela, garaikurra. Ibilian ibilian.

Futbola albo batera utzi zuten talde-
kide askok duela zortzi bat urte. Eta
helburu bakar batekin heldu zieten
horrenbeste urteren ostean jardun
honi: disfrutatzea. Taldearen jomuga
bat eta bakarra zen: lagun artean, pre-
siorik eta lotura esturik gabe, futbolaz
gozatzea. Eta akaso hori izan da txa-
peldun izateko giltza.

Zaleak ere giltzarri izan dira. Bela-
bietako harmailetan giro beroa sortu
baitzen sailkapeneko partidan eta,
noski, lagungarria izan zen babes hori
finalerako txartela eskuratu ahal izate-

Euskadiko Txapelketako
partida jokatuko dute
Lauburuko seniorrek, bihar,
18:00etan Belabietan

ko. Finalera ere lagun eta gertuko an-
dana joan zen Tolosaldetik Donostia-
ra. Oraingoan ere Lauburuko neskek
eskertuko lituzkete orain arte hor egon
zaretenon animoak. Animatu, beraz,
bihar Ibarrako taldea animatzera!

Aurkari gogorra aurrez aurre
Partida 18:00etan hasiko da eta Leioa
Ibarakide talde bizkaitarra izango
dute aurrez aurre Lauburukoek. Biz-
kaitarrek erraz irabazi dute beren liga,
puntu-alde nabarmenarekin. Guztira
80 puntu bildu dituzte 32 jardunaldi-
tan, bigarren sailkatuak baino hamai-
ka puntu gehiagorekin. Bi partida bes-
terik ez dituzte galdu denboraldian ze-
har. Bost norgehiagoka berdindu

dituzte eta 25 irabazi. Zenbakiek ez
dute kontrakorik esaten, talde sendoa
da Leioakoa. 

Bizkaiko Liga 17 taldek osatzen
dute. Zifra horrek ere agerian uzten du
Bizkaian emakumezkoen areto futbo-
lak duen indarra. Kontrarako, Gipuz-
koan, bestelako egoera bizi du futbo-
lak. Lauburuko neskak partaide izan
diren liga zazpi taldek osatu baitute.

Horregatik enfasi handia jartzen
dute partidak animatzera joatean. Tal-
de honen zeharkako helburuetako bat
ere hori baita, emakumezkoen futbola
sustatzea eta gazteei futbolarekin ja-
rraitzeko harra piztea. Ea ba larunba-
tean Belabietako harmailak futbolza-
lez betetzen diren.

Lauburuko jokalariak zaletuei eskerrak ematen, Belabietan. JOSU ARTUTXA

Olaberria eta Larrarte, podium-ean 

Erredakzioa

Eukene Larrarte eta Leire Olaberria
Alemanian izan dira Bahnen

Tournee pistako txirrindularitza txa-
pelketa jokatzen. Madisonean parte
hartu dute eskualdeko txirrindulariek,

Alemanian izan dira Gipuzkoa
Ogi Berri Taldeko eskualdeko bi
txirrindulariak, madison
modalitatean lehiatzen

elkarrekin bikotea osatuz. Larunbate-
an bosgarren amaitu zuten, eta «ikas-
ten jarraitzeko gogoz». Igandean postu
bat aurreratu zuten, laugarren eginaz.
Astelehenean, azkenik, hirugarren
gelditu ziren, podium-era igoaz. 

Unai Iribar, berriro garaile
Garaipenak pilatzen jarraitzen du
Unai Iribar ibartarrak, jubeniletan. Az-
kena Seguran lortu zuen Oriako Li-
mousin taldeko txirrindulariak.

OSTIRALA
EKAINAK 9

ALTZO
ALTZO MUINO PILOTALEKUA
18:30. Esku pilota. Intxurrekoen bi partida,
lau t’erdian: Irazustabarrena eta Urkiri.
Gipuzkoako Txapelketa. Nagusiak eta
kadeteak. 

LIZARTZA
AZTINONDO PILOTALEKUA
19:00. Esku pilota. Lau t’erdian, Tolosakoen
bi partida: Goikoetxea eta Zinkunegi.
Kadetea eta jubenila. Gipuzkoako
Txapelketa. 

TOLOSA
BEOTIBAR PILOTALEKUA
19:30. Esku pilota. Lau t’erdian Tolosako
jubenilak eta nagusiak. Binaka alebinak.
Udaberri eta Gipuzkoako txapelketak.

LARUNBATA
EKAINAK 10

AMEZKETA
LARRUNARRI PILOTALEKUA
16:00. Esku pilota. Zazpi Iturriko alebinak
binaka, Udaberri Txapelketan, Txapagain
eta Hernanikoen aurka.

TOLOSA
3X3 SAN JOAN SARIA
09:00-13:00. Saskibaloia. Alondiga plazan.
Alebin eta infantil mailako txapelketa. 

15:00-21:00. Saskibaloia. San Frantzisko
pasealekuan. Kadete, junior eta seniorren
txapelketa. 

BEOTIBAR PILOTALEKUA
11:00. Esku pilota. Lau t’erdiko San Joan
Saria. 
16:00. Esku pilota. Binaka, Tolosako
infantilak, Argaren aurka. Udaberri
Txapelketa.
17:00. Esku pilota. Tolosako elkarteen
arteko pilota txapelketa.
19:15. Esku pilota. Tolosako Mujika eta Lasa
lau t’erdian, Ursua eta Etxeberriaren aurka.
Kadeteak, Gipuzkoako Txapelketan.

LARRAMENDI AUZOA
10:00. Mendi lasterketa. Uzturrera igoera.

IGANDEA
EKAINAK 11

TOLOSA
BEOTIBAR
PILOTALEKUA
11:00. Esku pilota.
Berria Txapelketako
kanporaketa: Tolosa vs.
Lapke. Kadeteak:
Etxeberria-Goikoe-
txea/Etxeberria-
Garmendia. Jubenilak:
Zalakain-
Auzmendi/Ruiz-
Baztarrika. Nagusiak:
Labaka-Telle-
txea/Zubizarreta-
Garmendia.

@TolosaldeakirolKirol Agenda
GIPUZKOAKO
HERRIARTEKO
TXAPELKETA
ZIZURKIL
Hernani
Esku pilota. Final-laurdenetako
itzulerako partidak, ekainaren 9an,
19:00etan, Zizurkilgo Intxaur
pilotalekuan.  Joanekoan, Hernanin,
zizurkildarrak 1-2 nagusitu ziren,
kadete eta jubenilek partidak irabazita. 

GIPUZKOAKO
SEGA
TXAPELKETA
Aian, ekainak 11, igandea
LEHEN MULTZOA, 11:30EAN
Suharri Irazustabarrena Arbelaitz; Jon
Otegi Odriozola; Iban Pardo Andres eta
Jesus Mari Ormaetxea Urki.
BIGARREN MULTZOA, 12:30EAN
Jokin Etxeberria Peñagarikano; Julen
Gabirondo Izeta; Iñigo Mercader Soroa
eta Lander Otermin Munain.

3X3 San Joan Saria larunbatean jokatuko da Tolosan, goizez eta arratsaldez. MIKEL IRAOLA

a010-011_ataria_Diseinua  2017/06/08  17:04  Página 2



12

ESKUZ

ALEBINAK
LIZARTZA
Igandea, 10:00etan, kanporaketa
Maiz-Izagirre 
Iraola-Etxeberria 
Iraola-Etxeberria 
Agirre-Uzkudun 

BENJAMINAK B
ALBIZTUR
Ostirala, 18:30ean, azken laurdenak
Karrera-Gartzia 
Altuna-Ariño 
Otaegi-Larrarte  
Iraola-Lanzeta-Iraola 
Irastortza-Arandia  
Garmendia-Gartziarena-Saizar 
Goñi-Estevez  
Zufiria-Gonzalez   

BENJAMINAK A
IKAZTEGIETA
Ostirala, 18:30ean, azken laurdenak
Meulman-Otaegi 
Aranburu-Aranburu 
Elola-Murua 
Castro-Agirre 
Iparragirre-Aristeta 
Ipuregi-Iglesias 
Sarasola-Segurola 
Irazu-Elola 

INFANTILAK
AMEZKETA
Igandea, 11:00etan, azken laurdenak
Altuna-Uzkudun 
Olasagasti-Aranburu 
Arrillaga-Iztueta 
Aburuza-Juanena 
Perurena-Gabirondo 
Agirrezabala-Lanzeta 
Amundarain-Gartziarena 
Elola-Sudupe

ALEBINAK
BIDANIA-GOIATZ
Igandea, 18:00etan, finalerdiak
Tejeria-Agirrezabal 
Gorostidi-Gorostidi 
Zabala-Cestau  
Ruiz-Mujika  

Agirre-Uzkudun 
Maiz-Izagirre 

KADETE-JUBENILAK
LIZARTZA
Igandea, 11:00etan, kanporaketa
Olano-Maite Larrarte  
Elizegi-Aranburu 

Egutegiak, emaitzak eta sailkapenak...ataria.eus

PALAZ

Zer da industria 4.0 delakoa?

Azken aldian komunikabide des-
berdinetan, industriaren inguru-

ko berriak irakurtzen ditugunean edo-
ta administrazio publiko desberdinek
ateratzen dituzten diru laguntza deial-
di desberdinak analizatzen ditugune-
an, sarritan ikusiko dugun terminoa
da 4.0 delakoa.

2011ko teknologia industrialaren in-
guruan ospatzen den Hannoverreko
ferian erabili zen lehen aldiz, eta on-
dotik 2013. urtean aditu eta ikertzaile
talde batek aurkeztu eta defendatu
zuen. 2014an, alemaniar gobernuak
bere egin zuen estrategia hau, bere in-
dustria garapenerako politiketan kon-
tuan izanez.

Industria 4.0 kontzeptuak, izen des-
berdinak ere hartu ohi ditu; hola non,
industria adimentsua edota industria-
ren laugarren iraultza industriala. In-
dustriaren historian, pausu esangura-

4.0 2011ko teknologia industrialaren inguruan ospatzen den
Hannoverreko ferian erabili zen lehen aldiz, eta ondotik 2013.
urtean aditu eta ikertzaile talde batek aurkeztu eta defendatu zuen

tsuenak iraultza izenarekin mugarri
garrantzitsutzat kontsideratu izan ba-
genitu, lehena lurrun makinaren gara-
pena litzateke, bigarrena elektrizita-
tea industri arloan aplikatzea eta ho-
nen aprobetxamendua fabrikazio
prozesuen hobekuntzan erabiltzea,
eta hirugarrena produkzio prozesuen
automatizazioa bera.

Gaur egungo konektibitateak in-
dustri produkzio prozesuetan dakar-
tzan onurak aprobetxatzen jakinez
gero, industrian laugarren iraultza iri-
tsiko litzatekeela esaten da, hortik be-
raz 4.0 izena. Kontuan edukitzekoa
da, gailu elektroniko eta internetak be-
rak, mundu eta aukera berriak zabal-
du dituztela, bai banakakoentzat bai
eta jarduera industrialari begira ere.
Dena den, produkzio mailan, orain-
dik, guzti honek ekartzen dituen onu-
ra guztiak ustiatu gabe daudela diru-

di… Momenturo makina desberdinek
sortzen dituzten datu guztiak jaso eta
hauen irakurketa eta analisitik aukera
desberdinak sortzen dira.

EAEko, Gipuzkoako eta Tolosalde-
ko enpresa guztietan, ez da agian apli-
kagarri, 4.0 kontzeptua bera, eta pun-
tu horretara iritsi aurreko produkzioa
hobetzeko aurretikako ekimenak
egon badaude. 

Dena den, guztiok ere kontuan izan
beharrekoa, 2.0; 3.0 edota 4.0 maile-
tan egon arren, EIKT  – elektronika, in-
formazio eta komunikazio teknolo-
giek– eragin zuzena izan dezaketela
edozein prozesu produktiboen hobe-
kuntzetan, eta adi egotea komeni zai-
gula –kasu bakoitzak bere neurrian–,
hauen erabilpena zer nola aprobetxa-
tu daiteken ikusi, eta ondoren gure en-
presetan garapen hauen erabilpenak
abian jartzeko.

PUBLIRREPORTAJEA

Enpresa Saila

ESKUBIDEAREN 
ETA DESIOAREN 
ARTEKO TALKA

Amatasun subrogatua, umetokiaren alokairua, ordezko amatasuna, 
ama garraiatzailea, sabel alokairua, umetokiaren aldi baterako dohaintza,

alokairuko amatasuna... Pil-pilean dagoen gaia da eta gaia izenpetzeko
erabiltzen den moduan bertan hasten da eztabaida. 

Kontra daudenak amatasun subrogatua eufemismoa dela diote eta sabel
alokairua hobesten dute. Hasi bedi eztabaida. 

Rebeka Calvo

E rreportaje honen helbu-
rua noski, ez da hitzetik
hortzera dagoen erreali-
tate honen inguruko
erantzun bakar bat ema-
tea, iritzi bat osatzeko
hainbat datu biltzea bai-
zik. Kazetaritzaren oina-

rrietako bat da hori, eta horri jarraiki
egoera honen aurrean sortzen diren
hainbat galdera erantzuten saiatuko
da. Errealitate honek ordea, izena be-
har du, baina eztabaida hor hasten da.
Nola deituko diogu enbrioia bikoteki-
deen zein emaileen haziak eta obu-
luak erabilita in vitro lortu eta enbrioia
beste emakume baten uteroan gara-
tzen denean? Nola izendatuko dugu
lagundutako ugalketa teknika hau?
Urteetan sabel alokairuaz hitz egin
izan da, baina aldekoek, Haurdunaldi
Subrogatuaren Aldeko Elkarteak, esa-
terako, diote euren asmoa ez dela per-
tsonak alokatzea, «ezta pertsonak
merkantzia bilakatzea ere». Haurdu-
naldi subrogatua hobetsi dugu, alde
guztiek momentu batean edo bestean
darabilten terminoa dela ikusita. 

Espainian eta Frantzian, eta ondo-
rioz baita Euskal Herrian ere, haurdu-
naldi subrogatua ez da legezkoa, baina
egin egiten da. Legezkoa ez denez, zai-

la da urtean zenbat kasu izaten diren
jakitea, baina Araba, Bizkai eta Gipuz-
koan urtean 50 bat kasu ematen direla
argitaratu izan dute hainbat komuni-
kabidek. Espainian, iaz, mila kasutik
gora eman zirela ere argitaratu izan
da, adopzioak baino gehiago, 800 izan

baitziren. Hitzetik hortzera bakarrik
ez hortaz, haurdunaldi subrogatua
errealitate bat da. 

Errealitate honen aurrean geroz eta
gehiago dira «zerbitzu» hau eskain-
tzen duten klinikak, eta horrek dakar
kritikoen beste terminoetako bat: sale-
rosketa. Diru trukea egoten baita kasu
hauetan. Herrialdearen arabera haur-
dunaldi subrogatura jotzen duten bi-
kote zein aita edo amek 35.000 eta

150.000 euro arteko kopuruak ordain-
du behar izaten dituzte, eta ez beti,
baina bai gehienetan, haurdunaldia
izateko prest dauden emakumeek
diru saria jasotzen dute. Honi errepa-
ratuta bi dira haurdunaldi subrogatua
legezkoa duten herrialdeen artean
dauden hitzarmen motak; hitzarmen
altruista dutenak, hau da, diru truke-
rik ez dutenak, haurdunaldiak sorturi-
ko gastuak izan ezik, eta merkataritza
hitzarmenak, hau da, umetokia «es-
kaintzen» duen emakumeak dirua ja-
soko du «zerbitzuaren» truke. Hitzar-
men hauek onartzen dituzten herrial-
deen artean hitzarmenean parte
hartzen dutenek hainbat betebehar
dituzte. Emakume haurdunak intse-
minazioa aurrera eramaten utzi behar
du, haurdunaldia ondo eramateko
bere esku dagoen guztia egin behar du
eta haurra jaiotzean bere eskubideei
uko egin behar die. Bestetik, jaioko
den haurraren ardura hartuko due-
nak, haurdunaldiak sorturiko gastuak
ordainduko ditu, bai osasunari lotuta-
koak eta baita legearen aldetik sortzen
direnak ere. Era berean, haurra jaio-
tzerakoan euren gain hartu beharko
du haurraren zaintza eta kasu batzue-
tan haurdunaldia izan duen emaku-
meari diru-saria eman beharko dio.

Zaila da urtean zenbat kasu
izaten diren jakitea, baina uste
da EAEn 50 bat izaten direla

Diru trukea dagoen
herrialdeetan 35.000 
eta 150.000 euro arteko
kopuruak ordaintzen dira

Bi hitzarmen mota daude:
altruistak, diru trukerik
gabeak, alegia, eta
merkataritza hitzarmenak

TOLOSALDEA
GIZARTEA

Haurdunaldia burutzeko uteroa «alokatzen» dutela  eta horrek emakumeen salerosketa dakarrela salatzen dute ha

17Alde eta kontra 

Egoera honen aurrean haurdunal-
di subrogatuaren alde daudenek

legearen babesa eskatzen dute. Haur-
dunaldi Subrogatuaren Aldeko Elkar-
teak sinadurak biltzen ari dira, ugalke-
ta teknika hau legeztatzeko. Herri eki-
naldi legegilea aurkeztea dute helburu
eta salerosketaren inguruan diote
haurdun geratzeko uteroa eskaintzen
duen emakumeari diru sari bat ematea
«hazia edo obuluak ematen dituztenei
edo botika berrien emaitzak probatze-
ko euren burua eskaintzen dutenei
ematea bezala» dela.

Kontrakoen artean daude hainbat
feminista talde, ez guztiak dena den.
Prostituzioaren eztabaidarekin ema-
ten diren pareko ika-mikak daude eu-
ren artean. Espainia mailan badago No
somos vasijas izeneko taldea, hainbat
elkarte feminista biltzen dituena, eta
hauen hitzetan emakumeak ezin dira
alokatu edo erosi. «Ordezkatze bidezko
amatasunak haurdun dagoen emaku-
meari haurdunaldian erabakiak har-
tzeko eskubidea ukatzen dio eta baita
ondorengo erabakietan ere, hala nola,
heziketan eta zainketan. Amatasun su-
brogatua deitzen zaion horrek emaku-
meen sexu-kontrola ekartzen du eta

emakume baten sabela alokatzea ezin
da lagundutako ugalketa teknika arris-
kutsutzat jo», esan dute. 

Espainiako CBE Bioetika Batzordea
ere kontra azaldu da, haurdunaldi su-
brogatuak debekatzeko eskatu du
«seme-alabak izateko nahia erabaki
txalogarria izan arren, ezin da inoiz
beste pertsona batzuen eskubideen
gainetik jarri», esan dute. Hor ere bada-
go eztabaida. Kontrakoek diote, haur-

dunaldi subrogatuaren aldekoek aita-
tasuna eskubidetzat jotzen dutela, bai-
na hori ezin dela eskubide bat izan,
«desio» hitza aipatu dute. 

Alderdi politiko gehienak ere ez
dute eztabaida honetan gehiegi sakon-
du nahi. Euskal Herrian jarrera argia
azaldu duen alderdi bakarra EH Bildu
izan da. Bi urteko hausnarketa baten
ondotik txosten bat prestatu dute lege
proposamen bihurtzeko helburuz eta
funtsean, Kanadan ematen den ere-
duaren alde egin du. Hau da, osasun

TOLOSALDEA
GIZARTEA

sistema publikoan eta diru trukerik
gabe egindako haurdunaldi subroga-
tuak baimentzea proposatzen du eta
izenpetzeko beste formula bat propo-
satu «termino neutroagoa» delakoan:
ordezkapen bidezko ernalketa. Diru
trukea baliogabetu eta eredu altruista-
ren alde egin du, osasun sistema publi-
koak babestuta bakarrik egin beharko
litzatekeela dio eta haurdunaren esku-
bideak bermatzeko eskatzen du, atzera
egiteko aukera emanaz eta nola erditu
nahi duen erabakitzeko aukera berma-
tuz. Ugaltze turismoa ekiditeko proze-
suan inplikatutako bi aldeak estatu be-
rean bizi beharko liratekeela ere badio
EH Bilduk. 

Eusko Jaurlaritzako gobernuak
(EAJ) bere aldetik, haurdunaldi subro-
gatua arautzerakoan «ahalik eta ados-
tasun zabalena» hartu behar dela kon-
tuan esan du, eta eztabaida «zabal eta
serioa» egin beharko litzatekeela na-
barmendu. Lehen pausoa ere eman du,
seme-alabak haurdunaldi subrogatua-
ren bidez izan dituzten Jaurlaritzako
Administrazio Orokorrean langileek
gurasotasun baimena jaso ahal izango
dute. Hemezortzi asteko baimena
izango dute haurra jaiotzean eta lan
jarduna ordubetez murrizteko aukera
lehen urtean.  

Salerosketaren inguruan 
ika-mika ugari daude,
aldekoek diote dirua ematea
«hazia edo obuluak ematen
dituztenei» ordaintzea 
bezala dela 

ute hainbat talde feministek. ATARIA

Zer dio legediak?
Haurdunaldi subrogatua ez da legezkoa Espainian. Epaitegiek ordea, zen-

bait pauso eman behar izan dituzte sortutako errealitate honen aurrean. Izan
ere, beste herrialde batzuetara jo dutenek ere, ugalketa mota hau erabilita
izandako haurrak Espainian inskribatu nahi dituzte. 

Haurdunaldi subrogatura atzerrira jo duten Espainiako gurasoek bi bide
dituzte euren seme-alabak Espainiako egoera zibileko erregistroan izena
emateko. Semetasun edo alabatasuna adopzio bidez egin, hau da, aitatasuna
onartzen diote aita biologikoari eta ondoren, amak bere bikotekidearen hau-
rra adoptatu behar du. Beste aukera da epai bidez egitea. Semetasunaren edo
amatasunaren inguruko epaiketa bat egiten da atzerriko gurasoen aitatasuna
eta amatasuna zehazteko. Espainiak epaia onartuko du  2010eko arau batean
oinarrituz. 

Zigorrak 
Espainian esan bezala, ez da legezkoa,
ordezko haurdunaldiaren kontratua
baliogabetzat jotzen da. Hiru dira
arautzeko erabiltzen diren oinarriak:
Kode Penalaren 220. eta 221. artiku-
luak eta Lagundutako Ugalketa Tekni-
kei buruzko Legearen 10. artikulua.
Kode Penaleko 220. artikuluak  6 hila-
bete eta 2 urte arteko espetxe zigorra
jasotzen du eta 221. artikuluak urte bat
eta bost urte arteko espetxe zigorra eta
baita tutoretza edo guraso eskubideak
kentzea 4 eta 10 urte artean. 

Frantzian ere gauza bera, ez da le-
gezkoa. Frantziak hala ere, Europako
Giza Eskubideen Auzitegiaren zigorra
jaso du, Mennesson eta Labasse bezala
ezagutzen den kasu ezaguna dela eta.
Frantzian 1994ko uztailaren 29ko 94-
653. legea du (Kode Zibilaren 16-7 ata-
la) eta horrez gain, Kode Penalaren
227-12/13 eta 511-24 artikuluak erabil-
tzen ditu zigorrak ezartzeko. Hauen
arabera, urtebeteko espetxe zigorra
eta 15.000 euro arteko isuna (KP 227-
12), 3 urteko espetxe zigorra eta 45.000
euro arteko isuna (KP 227-13) eta 5 ur-
teko espetxe zigorra eta 75.000 euro
arteko isuna (KP 511-24) jaso ahal di-
tuzte zigortutakoek. 

Diru trukea tarteko
Espainian eta Frantzian bezala,
Italian, Portugalen, Norvegian edo
Suedian ere ez da legezkoa. Irlan-
dan eta Finlandian ez dago arautua
eta Ukrainan esaterako, onartuta
dago eta diru-sari bat dago tarteko,
baina bikote diren heterosexualek
bakarrik eskatu dezakete, eta hau-
rrak izateko arazo biologikoak di-
tuztela frogatu behar dute. Askota-
riko egoerak, hortaz, ez Europan
bakarrik baita munduan ere. Es-
painiar askok Ukrainara edo AEBe-
tara jotzen dute, eta baita Mexikora
ere. Izan ere, Errusian Mexikoko Si-
naloan eta AEBetako estatu gehie-
netan legezkoa da, Michiganen
izan ezik, baina haurdunaldia iza-
teko prest dauden emakumeek
hainbat betekizun  dituzte; aurre-
tik umeak eduki izana edo lagun-
tza sozialik jaso ez izana ziurtatu
behar dute. 

Australian, Kanadan, AEBetako
Virginan, Brasilen eta Mexikoko
Tabaskon legezkoa da, baina ez da
diru trukerik onartzen, eta Indian,
esaterako, ez dago arautua.  

TOLOSALDEA
GIZARTEA

www.ataria.eus . 107.6 fm
2017ko ekainaren 9a

HERRIALDEAK 

IRLANDAN ETA
FINLANDIAN 
HAURDUNALDI
SUBROGATUA  
EZ DAGO ARAUTUA 

ESPAINIA, FRANTZIA,
ITALIA, PORTUGAL,
NORVEGIA ETA 
SUEDIAN 
EZ DA LEGEZKOA

UKRAINAN BIKOTE
HETEROSEXUALEK
BAKARRIK ESKATU
DEZAKETE

AUSTRALIA, KANADA 
ETA BRASILEN LEGEZKOA
DA, BAINA EZ DA DIRU
TRUKERIK ONARTZEN 

JAVI JAUREGI

«Norbaitek haurdunaldia 
izan nahi badu ezin duen bati 
laguntzeko, zergatik ez? »

2010ean jaio zen Javi Jauregi bidania-
rraren semea. Barne hausnarketa ba-
tean hasi eta aita izan nahi zuela ondo-
rioztatu zuen. Prozesua zaila izan zen,
baina argi zuen. Abokatu batekin jarri
zen lehenik harremanetan, eta adop-
zioaz hitz egin zuten. «Ez zidan go-
mendatu, prozesu luzea eta zaila dela
esan zidan eta haurrarentzat luzera
arazoak ekarri ditzakeela ere aipatu zi-
dan. Aita bakarreko familia izanda
arazoak biderkatu egiten ziren eta
bide hori baztertu nuen», esan du. 

Orduan ere kontraesanak eta talkak
sortzen ziren haurdunaldi subroga-
tuaren aldekoen eta kontrakoen arte-
an, baina ez zen pil-pilean zegoen
gaia, gaur egun ez bezala. «Ez zen zaila
izan azalpenak ematea, sentimendue-
tara jotzen baitut nik. Zergatik ez dio

emakume batek aita izan nahi duen
bati lagunduko? Maitasuna jartzen
dut nik erdigunean». Haurdunaldia
izan zuen amak ez du umearekiko lo-
tura afektiborik, «argi zituen gauzak
hasieratik», esan du. «Emakume ho-
rrek ni lagundu nahi ninduen. Berak
bazituen bere seme-alabak, eta seme-
alabak izan nahi eta ezin dutenei la-
gundu nahi zien. Maitasun ariketa
hori egin nahi zuen. Zergatik ez du
bada egingo? Nahi badu... Ez da pros-
tituzioa, berak horrela esaten zidan, ez
dela prostituitu, haurra izan nahi
duen bati lagundu dio, besterik ez»,
gaineratu du.

Behin haurra edukita semea Espai-
nian inskribatzeko hainbat «trikimai-
lu» erabili behar izan zituen, hori baita
legeak «uzten duen bide bakarra».

107.6 fm . www.ataria.eus 
2017eko ekainaren 9a

«Hainbat trikimailurekin semea ins-
kribatu ahal izan nuen aita bakar mo-
duan, baina hori ez da egokia, egoera
arautu beharko lukete, egin egiten da,
beraz, zergatik ez arautu?».

Kritikak ez dituela ulertzen dio bi-
daniarrak eta emakume gorputzen
merkantilizazioaz galdetuta dio «egin
nahi dutenek egiten badute» ez duela
gaizki ikusten. EH Bilduk egindako az-
ken proposamenaren inguruan ere
galdetu dio ATARIA-k, eta «ondo» ikus-
ten du. «Diru truke horri aurrea har-
tzeko modua izan daiteke, sistema pu-
blikoan aurreikusi, dirua erdigunetik
kendu.. izan daiteke aukera egoki bat.
Gaiaz hitz egitea da egokiena nire us-
tez, begiak itxi, eta gure artean dagoen
errealitate bati irtenbidea eman behar
zaio».

BERAIEN BIDEA
EGINEZ

Javi Perez Roucok eta Iban Gurrutxagak musika dute ogibide,
irakaskuntzaren eta emanaldien bitartez. Elkarrekin hasitako proiektu 

batek eraman ditu aurten bigarren aldiz Donostiako Jazzaldirako 
musikari gazteekin emanaldi bat prestatzera.

Imanol Garcia Landa

J avi Perez Roucori (Zizurkil,
1980) etxetik datorkio musi-
karekiko zaletasuna. «Aitak
tronpeta jotzen zuen, eta Gi-
puzkoan eta Nafarroan ema-
naldiak egiten ibiltzen zen.
Nik txikitan tronpeta jostailu
bezala hartu nuen hasiera

batean. Horrela hasi nintzen jotzen
eta gaurdaino iritsi naiz». Bidean ikas-
ten aritu da musika eskolan, kontser-
batorioan eta Musikenen. Eta eskar-
mentua handia ere bizi izan du bere ai-
tarekin jotzen, eta baita beste hainbat
txarangetan ere. Bere aita Los Ruby
taldeko kidea izan zen, besteak beste.
«Berarekin hasi nintzen jotzen ezkon-
tzetan-eta, eta egun tarteka erretiro-
dunen egoitzetan-eta aritzen gara
emanaldiak egiten». 

Musika da bere ofizioa, bai irakas-
kuntzan, Donostiako, Urnietako eta
Legazpiko udal musika eskoletan, eta
baita musikari moduan ere, «ahal du-
guna egiten». Egun, besteak beste, La
Moda, Travellin' Brothers eta Esne
Beltza taldeekin dabil eta jazzeko
proiektu batzuetan ere sartuta dago,
Abraham de Romanekin, esaterako.
Azken honekin jazz disko bat graba-

tzen ari da egunotan. Txarangetan ere
ibiltzen da, eta baita kantu jiretan ere. 

Iban Gurrutxaga (Amezketa, 1975)
16 urte inguru zituela hasi zen musika-
ren munduan sartzen. «Musika gusta-
tzen zitzaidan, rocka, eta kontzertu
asko ikustera joaten nintzen. Pentsatu
nuen polita izan behar zuela ikusten
nuena norberak egitea». Gitarrarekin
hasi eta «sekulako zortea» izan zuela
dio Marruma taldean jotzeko aukera
izan zuenean: «Garai horretan ez nuen
batere mailarik eta beraiek maila han-
dia zuten, eta hori izan zen niretzako
eskolarik handiena, batez ere entsegu
asko egiten genituelako». Diskoren bat
grabatu zuten, hainbat kontzertu
eman zituzten, eta proiektu hori ber-
tan behera gelditzerakoan, erromerie-
tan, ezkontzetan eta bestelako ema-
naldiak egiten aritu zen.

Erromerietan urte dezente aritu zen
eta Iker Goenagarekin hiru bat disko
grabatu zituen. Kanpora jotzera joate-
ko aukera eman zion. «Aita izan nin-
tzen nahiko gazte, 24 urterekin, eta bi-
zitza irabazi beharra zegoenez, erro-
merietan urte dezente ibili nintzen
Trikizio taldearekin, eta horrek musi-
katik bizitzeko aukera eman zidan».

Gurrutxagarentzat une garrantzitsua
izan zen Musikenen ikasi izana. «Han
sartu eta jende zoragarria ezagutu
nuen, batez ere ikasleak, proiektu in-
teresgarriak zituztenak». Egun Iñaki
Etxezarraga Etxe bakarlariaren talde-
an dago, eta bi disko grabatu ditu bera-
rekin. Bolero talde batean parte har-
tzen du, Anabel Rus abeslariarekin,
eta gainera uda honetan disko bat gra-
batzeko aukera ere izango dute. Ira-
kaskuntzan ere aritzen da Gurrutxaga,
Lekunberriko Aralar udal musika es-
kolan eta Altsasuko udal dantza eta
musika eskolan. 

Musikeneko esperientzia oso abera-
tsa izan da bientzat. «Niretzako ikasle-
ek duten mailan da esanguratsua»,
azaldu du Gurrutxagak. «Mundu guz-
titik etortzen dira musikariak, eta ikas-
leen maila horrek dinamika oso indar-
tsu batean jartzen zaitu. Irakasleak ere
puntakoak dira, baina gakoa da ikasle
onak izatea». Perez Roucok ere bide
beretik dioenez, «ikasleen eta irakasle-
en mailak egiten dute Musikene seku-
lako eskola izatea. Gero ordu pila bat
sartu behar dira, eta hor zaudenean
dedikazioa sekulakoa da. Lau urtetan
zehar uneoro musika ikasten zaude».

diaren aurreko astean ariko gara en-
tseguak egiten egunero. «Magikoa
hori da, ikustea egun batzuetan nola
joaten diren iritsitakoan baino maila
handiagoarekin». 

Errepertorio «oso estandarra» egi-
ten dutela diote. «Saiatzen gara musi-
ka horren sustraia bilatzen eta hortik
hasten», esan du Perez Roucok. «Nire
helburua gazteek jazza jotzea da. As-
kotan izaten ditugu big bandak musi-
ka eskoletan, eta hasten gara jazza sar-
tzen eta zaila egiten zaigu, ikasleen-
tzat ez delako askotan oso
erakargarria». Jazzaldirako sortutako
proiektuan bestelakoa da egoera, Pe-
rez Roucok dioenez: «Kasu honetan
etorri dira jazz musika jotzera. Hamar
urteko haurrekin egingo duguna jazz
musika da, eta hori da batez ere gusta-
tzen zaidana, oso zaila baita hori egi-
tea. Horrelako proiektu bat Euskal He-
rrian ez da inoiz izan, nik ez dut ezagu-
tu behintzat».

Jazzaldiarentzat horrelako proiek-
tua «oso erakargarria» dela diote:
«Txiki Jazza jaialdiko produktu bat da.
Beraiek sortutako produktu bat da, ez
da musika eskola batekoa. Uste dugu
mantenduko dutela proiektua, Jazzal-
diak haurren bere big banda izango
duelako». Gurrutxagak azaldu due-

22

Gurrutxagak gaineratu duenez, «bu-
rua altxatzea suposatu zuen eta ikus-
tea musikaren mundua oso zabala
dela eta munduan zehar maila handia
dagoela». 

Biek elkar ezagutu zuten Musike-
nen, baina elkarren arteko harreman
sendoa behin Musikene utzi eta gero
sortu zen. Proiektu pedagogiko bat
sortu zuten, Haizea eta sokak izene-
koa, eta horrekin  eskoletan aritu izan
dira saioak eginez. «Musikenen izan
eta gero, musika jotzeko plazer hutsa-
rengatik elkartzen ginen», esan dute.
«Behin abesti sorta bat izan genuene-
an pentsatu genuen ea zergatik ez ge-
nion ematen horri ibilbide handiago
bat. Eta ikuspegi pedagogiko bat eman
genion eta eskoletara eramaten hasi
ginen egitasmoa».

Proiektu horrek eman zien gero au-
kera iaz Emusik-eko kontzertua egite-
ko, Euskal Herriko musika eskolen el-
karteak eskatuta. Big band bat antola-
tu zuten. «Javiri esan zioten, eta gero
berak niri komentatu zidan nik perku-
sioaren sekzioa eramatearena, eta be-
rak haizearena eta zuzendaritzarena
eramango zuela», esan du Gurrutxa-
gak. Emanaldi horretan ere Zigor DZ
Djak parte hartu zuen. Europa osotik
etorritako musika ikasleen egitasmoa
izan zen Emusik, Donostia 2016ren
harira antolatutakoa. Horri amaiera
emanez Donostiako Sagues plazan
kontzertu bat eman zuten, big band
bat osatuz hainbat musika eskoletako
ikasleekin. Esperientzia «oso ona»
izan zela dio Perez Roucok: «Hasieran
tentsio puntu bat izan genuen nola an-
tolatu eta nola bildu zehazteko. Baina
behin ikasleekin elkartu ginenean la-
saitu ginen, eta ikusi genuenean fun-
tzionatzen zuela, errazena izan zen
kontzertura joan eta jotzea». 

Emusikeko emanaldi horretatik
iritsi zen beste gonbidapen bat,

kasu honetan, Donostiako Jazzalditik.
«Talde txiki bat osatu genuen eta Txi-
kijazz emanaldi bat egin genuen»,
esan du Perez Roucok. «Aurten horrek
jarraipena izango du, eta 50 musikari
gazte ingururekin emanaldia egingo
dugu Jazzaldian». 10 urtetik 14 urte bi-
tarteko musikariek parte hartuko
dute, eta ikasleen maila «oso altua»
dela diote. Emanaldia uztailaren 23an
izango da. 

Perez Roucok argi du egitasmoa
«ikasteko zerbait dela, hori da ikuspe-
gia. Egitasmoan sartzeko proba egiten
dugu, ezin dugulako esaterako 50 saxo
izan taldean. Irakasle bezala hartzen
dugu lana, ikasleei erakutsi behar die-
gulako». Aurten emanaldia prestatze-
ko denbora gehiago izan dute, eta da-
goeneko egin dute lehenengo topake-
ta. «Ilusioarekin gaude», esan du
Gurrutxagak. «Ikasle gazteekin lana
egitea berezia da. Helduekin ikusten
duzu zein maila eman dezaketen, bai-
na haurrekin sekulako sorpresak har-
tzen dituzu, malguak baitira. Javi edo
nik emandako azalpenak nola jaso-
tzen dituzten ikusten duzu, eta gauzak
nola funtzionatzen hasten diren ho-
rren egun gutxitan». Batez ere Jazzal-

TOLOSALDEA
MUSIKA

Gazteak
eta jazza

23nez, harrituta hartu dute deialdiak
izandako arrakasta: «Euskal Herriko
bazter guztietatik eman dute izena
ikasleek: Zangotza, Iruñea, Gasteiz,
Bilbo, Zamudio, Irun, Donostia, Le-
gazpi, Betelu, Errazkin, Tolosaldea...
Ez genuen espero horrelako oihartzu-
na eta erantzuna izango zuenik, ho-
rren berria izanik proiektua». 

Jazz musika ikasteko aukera handi-
rik ez dagoela dio Perez Roucok: «Jazz
musika edo musika modernoa ikaste-
ko aukera badago Musikenen, baina
hamar eta hamalau urte arteko hau-
rrek ez dute erraza jazza ikasteko. Ira-
kaslearen arabera izan daiteke hori.
Kontserbatorioan ez da ematen horre-
lako musikarik, eta ematen bada, ikus-
ten da pixka bat, klasikoaren inguruko
zati bat». Txikijazz Big Band proiek-
tuarekin «aukera bat ematen zaie jaki-
teko zer den jazza eta pixka bat jotzeko
ere». Gurrutxagak bere aldetik nabar-
mendu du ikasleek ikusi dezaketela
«musika oso zabala» dela, eta aurrera
begira «musika modernoaren bidea
noizbait aukeratu dezaketela». 

107.6 fm . www.ataria.eus 
2017ko ekainaren 9a

TOLOSALDEA
MUSIKA

Hemen inguruan «beti pentsatu
izan da jazza dela musikari onenek jo
dezaketen musika mota bat», esan du
Perez Roucok. «Baina joaten bazara
New Yorkera edo New Orleansera,
edozein musikarik jotzen du jazza,
nahiz eta bere maila ez hain altua
zan». Perez Roucok aldarrikatzen du
jazza «edozein mailarekin eta edozein
adinarekin» jo daitekeela. Hori horrela
beharrezkoa ikusten dute musika es-
koletan aldaketa bat izatea, horrelako
musika motei bideak zabaltzeko. 

Irakaskuntzan egon beharra
Gai horri buruz Gurrutxagak azaldu
duenez, «erresistentzia handia dago.
Guri gertatu zaigu, musika  eskoletatik
lan bila hastea Musikeneko ikasketak
egin ondoren, eta erresistentziak topa-
tzea. Bestalde, iruzurra egiten den
musika eskolak ere badaude, ez dire-
nak lan poltsak errespetatzen, eta hori
benetan tamalgarria da. Baina hori ere
borrokatu egin behar da».

Gaur egun irakaskuntzan dabiltza
biak, ez delako hain erraza kontzer-
tuak ematetik bizitzea. «Nola nahi du-
zun bizitzea, hori da kontua», esan du
Perez Roucok. «Ni musikatik bizi nin-
tzen ikasten nuenean eta gurasoen
etxean bizi nintzenean; horrelako ego-

eretan aukera duzu. Baina egoera ho-
rretatik ateratzean niretzako beha-
rrezkoa izan da klaseak ematea, ira-
kaskuntzan egotea». 

Kontzertuak ematea «gero eta oke-
rrago» ordainduta dagoela diote, eta
lan baldintzak ere «gero eta gogorra-
goak» direla, besteak beste, ordain-
tzen dituzten zergengatik. «Bilbora jo-
aten bazara emanaldi bat ematera 300
eurorengatik, poltsikora azkenean 100
euro eramaten dituzu zergak eta gastu
guztiak kontuan hartuta». Emanal-
diak hainbat egin daitezkeela diote,
«gero ondo kobratzea da kontua».

Beraien curriculumek azaltzen du-
tenez, ez dira estilo bakarrarekin ari-
tzen. «Akaso ez dagoelako beste auke-
rarik», dio Gurrutxagak. «Gaur egune-
an ez da existitzen proiektu potolo bat
non diskoak grabatu eta gero 40 kon-
tzertu izango dituzun. Garai batean
akaso bai. Garai batean talde egonko-
rrak bazeuden. Egun diskoa grabatu
eta 10 edo 15 kontzertu ematen dira, ez
du gehiagorako ematen».

Perez Roucok eta Gurrutxagak ira-
kaskuntza eta hainbat taldetan parte
hartuz, eta Txikijazz Big Band bezala-
ko proiektuekin, musikari lotuta ja-
rraitzen dute, beren pasioari lotuta,
mundu horretan beren bidea egiten.

Jazz musika edozein
mailarekin eta adinarekin jo
daitekeela aldarrikatzen dute 

ERREZETA

Ilarrak kokotxekin

G araian gaudela kontuan izan-
go da, protagonista ilarra
izango da, eta ilarrak presta-
tuko ditugu bakailao koko-

txekin, eta ez, kokotxak ilarrekin.
Orain ilarrak zoragarriak daude gaine-
ra.

Kokotxen kantitateari dagokionez,
urdaiazpikoarekin prestatuko bageni-
tu bezala izango litzateke. Bestela,
gehiegi botaz gero, kokotxaren zapo-
reak ilarren gustua jango luke, oreka
bilatu beharko dugu. 

Bestetik barazki sal-
da erabiliko dugu bai-
na ez zait gustatzen
garaiko ilarrari salda
gehiegi botatzea, ze-
ren horrek ere bere za-
porea jaten dio. Nik
normalean urarekin
egiten ditut. 

Eta hasi egingo
gara, tipulina eta bara-
txuriak txiki-txiki egin

eta erregosten jarriz. Ilarrak botako ge-
nituzke jarraian, buelta bat eman eta
salda eta ura botako dizkiogu. Eta bai-
ta gatza eta piper hautsa ere. Garaiko-
ak izanik, oso erraz egingo zaizkigu.

Kokotxen txanda
Beste aldetik, baratxuriari kolorea emango
genioke oliotan. Baratxuriak kendu eta
olioa hozten utziko dugu. Hozten denean,
kokotxak botako genituzke bertara, baina
zatitan moztuta  botako ditugu kokotxak.
Pil-pil bat aterako beharko dugu, baina

segituan ateratzen da
bakailaoarenak izan da.
Piper hauts pixka bat eta
gatza botako dizkiogu
behar izanez gero, eta
guztia bateratu egingo
dugu.  

Minutu pare batez su-
tan jarri, eta jateko mo-
duan daude. Eta bene-
tan oso goxoa geratzen
da. 

OSAGAIAK
• Ilarrak
• Bakailao kokotxak
• Tipulina
• Baratxuri pixka bat
• Piper hautsa
• Olioa
• Barazki salda, pixka bat
•Ura

AGUSTIN LASKURAIN
SUKALDARIA

PUBLIRREPORTAJEA

Belarmendi,
baserritarrei 
lanak erraztuz 

B i mila eta bat urte inguruan sortu
zen Belarmendi elkartea, batez

ere, baserritar txikiei zerbitzua emate-
ko. Garai bateko baserrietan eskulana
izaten zen nagusi, baina baserrian
gero eta jende gutxiago izateak eta me-
kanizaziorako jauzia eman beharrak
ekarri zuen Belarmendiren sorrera.
«Makinak oso garestiak dira eta base-
rritar txikientzat ezinezkoa da gastu
horietan sartzea, ez da bideragarria»,
argitu du Iker Karrera Tolomedi Lan-
da Garapen Elkarteko kudeatzaileak.
Eta, «belarrak egiteko zerbitzua or-
daintzearekin, eramangarriagoa zaie
baserritar txikiei».   

Uda eta udazkena izaten dituzte la-
nik gehieneko urte sasoiak Belarmen-

Baserritarren lan beharrei erantzutea, ekonomikoki 
bideragarri izatea eta ingurunea eta baserri paisaia txukun
mantentzea ditu helburuen artean, besteak beste, Belarmendik

din. Negua mantenu lanetarako balia-
tzen dute batik bat. Bertan egiten du
lan Pello Argaia zizurkildarrak: «Bela-
rra moztu, belar bolak egin, arto ber-
dea erein eta jaso,... edota bide bazte-
rrak garbitu eta liztor asiarraren aur-
kako tratamenduak ematen ditugu»,
azaldu du. «Bi traktore, retroeskaba-
dora, bolak egiteko hiru makina, plas-
tikoak jartzekoak,... makinaz ondo
gaude, baina bi autonomo ere aritzen
dira guri laguntzen», gaineratu du. 

Eguraldia izan ohi dute arazorik
handiena, eta «ona egiten duen ga-
raian ia baserritar guztiek nahi izaten
dute beraiengana joatea, eta ez da
erraza izaten », dio. Belar garaian egun
luzeak izaten dituzte lanerako, eta

denbora ahalik eta ondoen kudeatze-
ko zonaka egiten dute lan: «Esaterako,
Berastegi aldera bagoaz, bidean den-
bora alferrik ez galtzeko inguruko lan
guztiak egiten saiatzen gara, denbora
ondo kudeatu ahal izateko. Baina ba-
serritar batzuk ondorioz itxaron egin
behar izaten dute. Presaka ibili behar
izaten dugu, baina saiatzen gara aha-
lik eta ondoen lan egiten», gaineratu
du Argaiak.   

Zerbitzua ahalik eta onena izateko,
makinaria berritzen dute, eta hobe-
kuntzak egiteko ahalegina egiten
dute. «Bukatzen ez den lana da», gai-
neratu du Karrerak. Eta honek guztiak
baserri txikiak bizirik mantentzen la-
guntzen du. Bestetik, makinak kon-
partitzeak baserritarren arteko hartu-
emana eta elkarlana bultzatzen ditu,
eta laguntza hori positiboa eta baliaga-
rria dira Tolomendiko arduraduna-
rentzat. Eta zeharkako eragina ere
badu, nola ez, baserri inguru eta pai-
saia txukun eta garbi mantentzea bai-
takar. Eta udaletxeek ere baliatzen du-
ten zerbitzua da Belarmendirena, he-
rri bide eta bazterrak garbitzeko
baliatzen baitute zerbitzua. Liztor
asiarren aurkako lan asko ere, udale-
txeetatik bideratuta egiten dutela dio,
Argaiak. 

Tolosaldean eta Donostialdean zer-
bitzua emateko sortu zen Belarmendi,
eta Debagaraian ere ematen du, baina
gaur egun, Gipuzkoako Foru Aldun-
diaren laguntzarekin Gipuzkoa osora
zabaltzeko proiektua mahai gainean
jarria dute.

OSTIRALA
EKAINAK 9

ALEGIA
BERTSO SAIOA
19:00. Asteasu, Ibarra eta Tolosako
bertso eskoletako ikasleen saioa izango
da, Imanol Artola felix-ek gidatuta.
DANTZA EMANALDIA
22:00. Udaberriko egitarauaren
barruan, ikasturte amaierako jaialdia
eskainiko dute Sutarri taldeko
dantzariek, pilotalekuan.

ALTZO
IPUINAK ETA JOKOAK
17:00. Ekuatore Gineako ipuinak eta
jokoak izango dira Batzarremuñon.
Familia guztiarentzat eskainiko dute
saioa, Estrella Ndong eta Idoia
Sanchezek.

ANOETA
DANTZA IKUSKIZUNA
22:30. Anoetako Anitz dantza
taldearen eta Loatzo Musika Eskolaren
eskutik izango da, Zubiak dantza
ikuskizuna, kiroldegian.  

IBARRA
GAZTE FESTAK
18:31. Txupinazoa.
Ondoren. Sagardo dastaketa.
20:28. Manifa feminista, Samalda talde
feministak deituta.
Ondoren. Gazte afaria, plazan.
23:03. Kontzertuak: Otsein, TPR eta
Egurra Ta Kitto. (Tartean ekitaldia).
02:01. Dj Bull gaztetxean.

IKAZTEGIETA
HITZALDIA ETA SOLASALDIA
19:00. Sexu genero sistema, genero
identitateak eta transexualitatea,
hitzaldia izango da ekainaren 28an
Nazioarteko Sexu Askapenerako
Eguna dela eta, udaletxeko erabilera
anitzeko gelan. Ondoren solasaldia
egingo da.

TOLOSA
LIBURUAREN AURKEZPENA 
ETA AFARIA
19:00. Barne alkimiarako oinarri
makrobiotikoak Egoitz Garroren
liburuaren aurkezpena izango da, Guki

jatetxe eta denda ekologikoan. Jarraian,
afari makrobiotikoa prest izango dute
afaltzeko. 
MUSIKA
20:15. Kantik I. Ahots Musika Zikloaren
barruan, Sicut Pratum taldea ariko da.
Ahotsak: Christine Leboutte, David Azurza,
Juliette Van Peteghem, Miren Garikano eta
akordeoiarekin, Aitor Furundarena. Sarrera,
6 euro. Hodeiertz abesbatzak antolatuta.
SAGARDOFEST
18:00. Inaugurazio ekitaldia.
18:00-21:00. Sagardo azoka Trianguloa
plazan.
20:00. Sagardo coctail dastatzea
Trianguloa plazan.
DOKUMENTALA
20:30. Udaberri Dantza Taldeak 60 urte
betetzen ditu, Aulkien kulunka
dokumentala estreinatuko dute, Topic
zentroan. 60 urteetan dantza taldetik pasa
diren 43 pertsonen hitzak jaso dituzte
ikus-entzuneko bat osatuz.
ANTZERKIA
20:30. Tic Tac Tolosako kultur etxeko
antzerki taldeak Caperucita y los otros,
antzerkia  eskainiko dute, Elena
Aranbarriren zuzendaritzapean.

LARUNBATA
EKAINAK 10

ALTZO
KONTZERTUA
20:30. Lurgabe taldeak estraineko
kontzertua eskainiko du Geizan. Oihane
Artola eta Izaro Olano altzotarrak eta Mikel
Romero tolosarraren estreinako lana
ezagutzeko aukera izango da. Eta aulkiak,
ogitartekoak, edaria  eta manta eramateko
eskatu dute. 

ANOETA
KORPUTS JAIAK
09:45. Txirrindulari lasterketa, Mikel
Oiarzabal eta Andoni Urkolaren omenez.
10:00. Kuadrillen arteko batel lehiaketa.
12:00. Kuadrillen eguneko txupinazoa eta
kalejira.
14:00. Kuadrillen bazkaria frontoian.
Kuadrilla bakoitzak bere platerak, mahai
tresnak, basoak eta eskuzapiak eraman
ditzala. Zero Zabor filosofiari jarraituz,
saiatu mesedez paperezko edo
plastikozko materialak saihesten.

16:30. Kuadrillen arteko jokoak plazan.
19:00. Kuadrillen poteoa, Matraka
elektrotxarangak alaiturik.
21:00. Kuadrillen afaria frontoian.
22:30. Dj Bull plazan.

BELAUNTZA
UPATEGIRA IRTEERA
08:30. Errioxako Badaran herriko David
Moreno bodegara egingo dute irteera.
Andresene ondotik aterako dira, eta
hamaiketakoa Lapuebla de Labarca
herrian egingo dute, eta baita bisita
gidatua ere.

IBARRA
INGURUMEN EGUNA
10:30. Uzturre azpiko ur jauzi eta
bainuak ezagutarazteko ibilbidea,
familiei zuzenduta, Mendiklown
ibilbidea.
12:30. Bertako produktuen
hamaiketakoa, antzerkia, tailerrak,
agenda 21 kale erakusketa eta
gehiago.a.
GAZTE FESTAK
10:14. Haurren Alurr Eguna.
17:03. Herri ezberdinetako dantza
emanaldia.
17:17. Txokolatada eta patata tortilla.
17:58. Motxila Band elektrotxaranga.
21:36. Afaria, barrikotea.
22:02. Kontzertuak, eta tartean
Gazteak Kalean ekitaldia: Sukarra 37
eta Altxa gudari, Txakur jana
gaztetxean.
02:04. Zesuma taldearekin dantzaldia,
plazan eta Dj Txikilins, gaztetxean.
IBARRAKO III. MUS 
TXAPELKETA HERRIKOIA
16:00. Txumitxa tabernan jokatuko da
kanporaketa. 

LIZARTZA
OMENALDIA
12:00. Jose Migel Etxeberria Alvarez
Naparra ekarriko dute gogora
Igarolabekoa baserrian. 

TOLOSA
BIHOTZ BIRIKEN 
SUSPERTZEAREN EGUNA
10:00. DYAk Bihotz Biriken
Suspertzearen eguna ospatzeko,
biztanleria teknika hauen beharrez
kontzientziatzeko tailerrak egingo ditu,
Plaza Berrian.

Agenda

SAGARDOFEST
11:00-14:00. Sagardo azoka Trianguloa
plazan.
11:00. Bisita gidatua (gazteleraz eta
ingelesez).
12:00. Euskal Sagardoa jatorri deituraren
aurkezpena eta dastatzea.
13:00-13:30. Kata edo dastatze azkarrak.
17:00-21:00. Sagardo azoka Trianguloa
plazan.
17:00. Bisita gidatua (euskaraz).
18:00. Dastatze musikatua,
bertsolariekin.
19:00. Batasuna elkartearen 46. sagardo
dastatzea, Berdura plazan.
20:00. Sagardo coctail dastatzea.
CONTAKIDS
11:00. Kontaktu fisikoaren,
mugimenduaren eta jokoaren bitartez
ume eta gurasoen arteko komunikazioa
sakontzeko aukera izango da,  Zigor
Lasagabasterrekin. 2-5 urteko ume eta
gurasoentzat, Usabal kiroldegian.
(H)ARITUZ EGUNA
11:00. Abastosen: (H)arituzen
proiektuaren aurkezpena. 
Jarraian. Bertso poteo irekia: 
kantatu nahi duenak izena zaku batean
sartu eta tabernaz taberna ateratzen
joango dira. 
14:00. Bazkaria Iurre Elkartean. 
Jarraian. Ez-ohiko bertsolarien bertso
saioa.
HITZALDIA ETA MANIFESTAZIOA
12:00. Errepresioaren aurrean
erantzunak hitzaldia, Madrileko Madres
contra la represión elkarteko kideen
eskutik, kultur etxean.
17:00. Manifestazioa Triangulotik hasita,
Garden Guraso Elkarteak deituta.
MINOTAUROREN LABIRINTOA
21:30. CITen 50. urteurrena ospatzeko
ekitaldia izango da. Ehunka tolosar
elkartuko dira, arte dizipilna guztien
ordezkari. Zezen plaza labirinto 
bihurtuko da.
IV. MADE IN TOLOSA
16:00. Irekiera.
17:00. Kontzertua: Oskar Benas.
18:00. Xapa tailerra.
19:00. Jam Session.
20:00. Azoka amaiera.
21:00. Foodtrack
22:30. Kontzertua: The Icer Company
00:00. DJ ZigorDZ.
BOX.A arte elkarteak antolatzen du, eta
doan izango da.

ZIZURKIL
HITZALDIA
11:00. BLW. Baby Lead Weaning. BLW,
pure eta papila gabeko elikadura
osagarriari buruzko hitzaldia eskainiko du
Ainitze Ondarra dietetika eta nutrizioan
adituak, Zubimusu ikastolan. Sarrera
doan izango da.

IGANDEA
EKAINAK 11

ANOETA
KORPUTS JAIAK
10:00. Eskualdeko herrietako dantza
taldeen kalejira.
12:00. Mokadutxoen dastaketa plazan,
Guretzako emakume taldearen eskutik.
Zero Zabor filosofiari jarraituz, ekarri zure
tupperra etxetik, pintxoak etxera
eraman nahi badituzu.
12:30. Dantza taldeen emanaldia plazan.
18:00. Zaldi lasterketa kiroldegi
ondoan,Gurdi kooperatiba elkartearen
laguntzaz.
19:00. Anitz dantza taldearen emanaldia
plazan.
Ondoren. Taloak dastatzeko aukera
izango da.

BERROBI
IRTEERA
09:00. Igantziko Irrisarri Land-era
egingo dute egun-pasa, eta 19:30ak
aldera iritsiko dira Berrobira.

IBARRA
GAZTE FESTAK
11:04. 3x3 futbol txapelketa.
18:28. Pintxopotea gaztetxean, Erein
taldearen kontzertuarekin.
22:09. Kontzertua, gaztetxean:
Extarlus, Nikotina music eta Little Martin
Selektah.

TOLOSA
SAGARDOFEST
11:00-14:00. Sagardo azoka Trianguloa
plazan.
11:00. Bisita gidatua (gazteleraz eta
ingelesez).
12:00. Tolosaldeko sagardoen
aurkezpena eta dastatzea, enologo
baten laguntzaz.
13:00. Dastatze azkarrak. 

ASTELEHENA
EKAINAK 12

IKAZTEGIETA
HITZALDIA
14:30. Dolua haurrei nola esplikatu,
hitzaldia Izar Arregi psikologoak emango
du, udaletxean.

TOLOSA
TAILERRA
18:00-19:30. Landare exotikoak
baratzean, doako tailerra izango da, eta
baratze parkeko erabiltzaileez aparte
edozein gerturatu daiteke. Landare
exotikoez gain, aholkularitza zerbitzua
eskainiko da. Eta landare horietako batzuk
oparituko dituzte, baratze parkean bertan.

ZINEMA

ABERNE
Irati Santigoren  film
laburra estreinatuko
da, eta sarrera doan
izango da. Aktoreei
galderak egiteko
aukera izango da.
Igandea (19:30).
Gurea, Villabona. 

YOUR NAME
Larunbata (19:30 eta
22:30).
Leidor, Tolosa. 

Z. LA CIUDAD
PERDIDA
Igandea (19:30 eta
22:00).  
Astelehena (20:30).
Ikuslearen eguna.
Leidor, Tolosa. 

107.6 fm . www.ataria.eus
2017ko ekainaren 9a

28 D uela gutxi argitaratu da,
orain arte Gipuzkoako lehen
baserria bezala ezaguna izan
den eraikin-tipoak baduela

aurrekari bat. Hipotesi hau Arkeolan
Fundazioko J. Susperregi dendrokro-
nologoak eta EHUko irakaslea den I.
Telleria arkitektoak plazaratu dute. 

Dendrokronologiak
(dendros=zuhaitza; kro-
nos=denbora, grekotik)
zuhaitzen urteroko haz-
kunde-eraztunak data-
tzen dituen zientzia. Ger-
tu bizi diren zuhaitzen
eraztunen arteko antze-
kotasuna eta sinkronia
da funtsa. Honela,  Eus-
kal Herriko toki ezberdi-
netan eta egoera anitze-
tan (eraikin, baso, zubi…)
hartutako haritz-laginei esker, hari-
tzaren kurba kronologikoa osatu dute. 

1500 ondoren, batez ere Gipuzkoan
hedatu zen baserria dolare erraldoi
bat zen; baserriari neurria ematen
zion, erabat egurrez egina zegoen eta
harrizko horma batez inguratua. Lau
habeartez osatua; dimentsioak 20x15
metro. Europan zehar horrelako dola-
re-egitura aztarnak ezagunak dira,
baino gure baserriak duen ezaugarri
bitxi batek besteetatik bereizten du:
dolarea baserriaren egituraren ba-

rruan kokatzen da, egiturarekin bat
dator.

Susperregi eta Telleriak defenda-
tzen duten hipotesiaren arabera, ba-
serriak eraikitzerakoan, zuhaitza
moztu, egurrari forma eman, eta ja-
rraian erabiltzen zuten, lehortzen
utzi gabe. Honela, Gipuzkoako bi ba-

serrietatik lortutako az-
ken haritz-laginen ara-
bera, 1450 urte inguruan
eraikiak izan zirela data-
tu ahal izan dute. Baserri
mota honen ezaugarriak
dira harridura sortu du-
tenak: antza, dolare-egi-
tura inguratzen zuen ha-
rrizko horma sortu au-
rretik, egurrez eginiko
goitik beherainoko beste
itxitura bat erabiltzen

zen. Tamainaz oraindik erraldoiagoa
litzake aurrekari hura: 25x20 metro.
Garaierari dagokionez, gailurreraino
10 metro. Eraikuntza sistemari dago-
kionez, ezinbestez lurrean eraiki eta
gero habearte bakoitza igo –zutitu–
egingo ote zuten susmoa dute iker-
tzaileek.

Beraz, harrizko baserriaren aurre-
karia, erabat haritz-egurrez eraikita-
ko baserri erraldoi bat omen da. Gure
paisaia, historia eta nortasuna bate-
ratzen dituen harribitxia: baserria.

MIREIA ROCA ZEBERIO
ARKITEKTOA 

Haritza

Gipuzkoako bi
baserrietatik lortutako

azken haritz-laginen
arabera, 1450 urte

inguruan eraikiak izan
zirela datatu ahal izan

dute. Baserri mota
honen ezaugarriak dira

harridura sortu dutenak:
antza, dolare-egitura

inguratzen zuen
harrizko horma sortu

aurretik, egurrez eginiko
goitik beherainoko 

beste itxitura bat
erabiltzen zen

TXOMIN AZPIROZ
HARITUZ-EKO KIDEA

Parrandazale urduri zaude,
ikusten da berehala,
bai baitakizu parrandatako
non-stop a hasi dala.
Uda guztia pasako dezu
tririli eta trarala!
Enabil hain oker ala? (Bis)
Lasai neguan hor egongo da
teilatupeko itzala,
beraz etxea erortzen bada
kanpon harrapa zaitzala!

Doinua
Doinua: Ligoi bizitza
ez  da izaten

Aiii parrandazale...

Iritzia

IRITZIA

B ihar Kuadrilla Eguna da
gure herrian, egun han-
dia. Festak datorren aste-
an has-

ten badira ere
kolorez jantziko
da bihar herria.
Harrigarria da
horrelako egun
batek herrian
zer giro sortzen
duen ikustea
eta baita, herri-
tarrek egun guz-
tian zehar zen-
bat lan egiten
duten ikustea
ere.

Beste herrietan ez dakit nola
funtzionatzen duen horrelako
egun batek, gurean, kuadrilla ez-
berdinetako kideek batzorde bat
osatzen dute egunean zehar arazo-
rik izan ez dadin. Ardura guztiak
kuadrillen artean banatzen dira:
bazkaria prestatu, zerbitzatu, txu-
pinazoa egin, jokoak antolatu…

guztiek izaten dute zereginen bat.
Zero zabor filosofiarekin ere bat egi-
ten du egun honek eta azkeneko

urte hauetan
norberak etxe-
tik eramaten
ditu bere plate-
ra eta edalon-
tziak, pentsa,
350 lagun ingu-
ru izaten gara.

Irudimena
eta umorea na-

gusi izaten diren
egun honetan,
goizeko
10:00etan eman-
go diogu hasiera

egunari kuadrillen arteko batel
lehiaketarekin eta goizaldeko ordu
txikiak arte pike berdinarekin ja-
rraituko dugu. Bazkaldu eta afaldu,
jokoetan parte hartu, elektrotxaran-
garekin gozatu eta Dj Bullen dan-
tzaldi amaigabean barneratu nahi
duen edozeinek gonbita luzatua
dauka, ongi etorri eta disfrutatu!

OIER URKOLA AROTZENA
GAZTEA 

Kuadrilla Eguna
Anoetan

Gurean, kuadrilla
ezberdinetako kideek
batzorde bat osatzen
dute egunean zehar
arazorik izan ez dadin.
Ardura guztiak
kuadrillen artean
banatzen dira: bazkaria
prestatu, zerbitzatu,
txupinazoa egin, jokoak
antolatu… guztiek izaten
dute zereginen bat

KOMIKIA IBAI  LUQUE

EGURALDIA

OSTIRALA
Eguraldi lasaia nagusituko da nahiz
eta altxatzea pixka bat kosta egingo
zaion. Ipar-mendebaldeko haizea ibi-
liko zaigu lehen orduetan, hodei asko
izango ditugu, eguerdi aldean ezin da
euri zaparradaren bat baztertu, ezer

gutxi izango da,
orokorrean ateri
eutsiko dio. Arra-
tsaldean ipar-
ekialdeko haizea
nagusitzen hasten
denean, erabat
atertu eta ostarte-
ak geroz eta zaba-
lagoak izango dira
(21-22 gradu).

LARUNBATA
Itxura polita dakar eguraldiak, lehen
orduetan hodei batzuk izango ditugu
zeruan, hodeigune batzuk izango di-
tugu. Ipar-ekialdeko haizea ibiliko da
egun osoan zehar eta erdi mailako ge-
ruzetan aire epela sartuko denez, ten-
peraturak berriz ere nabarmen egingo
dute gora. Eguerditik aurrera zerua
garbi geratuko denez, eguzkiak gogo-
tik berotuko du, 30 gradu inguruan.

IGANDEA
Egun osoan zehar ipar-mendebalde-
ko haizea ibiliko zaigu, tenperatura ez
da horrenbeste igoko. Hala ere, altua
izaten jarraituko du: 26-27 gradu.
Arratsaldean hodeigune gehiago iku-
siko ditugu, behe hodeiak izango dira
eta zerua ilunduko dute.

ASTELEHENA
Fronte ahul bat sartuko da itsasotik,
ipar haizearekin dator eta tenperatu-
ran beherakada nabarmena izango
da, 20 graduren bueltan kokatuz. Ze-
ruan hodei dezente agertuko dira, za-
parrada txikiren bat bota dezake.
Iluntzean eguraldi lasaiagoa izango
dugu.

FARMAZIAK

EKAINAK 09, OSTIRALA
TOLOSA
Egunekoa.
Olarreaga, I. 
Korreo kalea, 2. 
Telefonoa: 943 67 01 28.

EKAINAK 10, LARUNBATA
TOLOSA
Egunekoa.
Azpiroz, L. 
Amaroz auzunea, 9. 
Telefonoa: 943 67 51 18.

EKAINAK 11, IGANDEA
TOLOSA
Egunekoa.
Olarreaga, I. 
Korreo kalea, 2. 
Telefonoa: 943 67 01 28.

EKAINAK 12, ASTELEHENA
TOLOSA
Egunekoa.
Bengoetxea, E. 
Kale Nagusia, 7.  
Telefonoa: 94367 06 48.

ZERBITZUAK
TOLOSALDEA

www.ataria.eus . 107.6 fm
2017ko ekainaren 9a

IKER 
IBARLUZEA

EGURALDI
MUTILA 

OSTIRALA
09

IGANDEA
11

LARUNBATA
10

ASTELEHENA
12

EGUNERO GAUEKO
GUARDIAKO FARMAZIA:

TOLOSA • Morant, R. 
Zabalarreta Lorategiak, 1.

Tel.: 943 67 38 49.

ATARIA 
IRRATIA
OSTIRALA
09:00.Pasahitza magazina. 
Iker Ibarluzearen eskutik eguraldia,
solasaldi politikoa, Tolosaldea Garatzen, 
Tolosako azokari eskainitako tartea, eta
lehiaketa (deitu 943 698 038ra edo
whatsapp mezua bidali 687 410 033ra
10:45etik 10:55era), aste honetako saria
Mahala-ko produktuekin osatutako saskia. 
11:00.Hamaiketakoa. Gure eskualdeari
begirada: Gaurkoan, Ibarraldea. 
12:00.Entzuteko Jaioak musika saioa. 
17:00-20:00. Goizeko saioek utzitako
onena.
20:00.Kantazgora Tolosaldeko musikarien
proposamenekin osaturiko musika saioa.

LARUNBATA
11:00.Trikiti musika.
12:00.Hauspo artean. Ander Malbadik
gidatutako trikiti saioa. 
Ondoren.Trikitia.
14:00. (H)ari naizela. 
Imanol Artola ‘Felix’-ek gidatutako bertso
saioa.
16:00.Entzuteko Jaioak.
17:00.Kokondo. Oskar Tenak gidatutako
musika saioa.
18:00.Entzuteko Jaioak. 

IGANDEA
10:00.Euskal musika.
16:00.Entzuteko Jaioak.
17:00.Kantazgora. 
Eskualdeko musikarien proposamenak.
18:00.Entzuteko Jaioak. 

ASTELEHENA
09:00.Pasahitza magazina. Iker
Ibarluzearen eguraldi iragarpena,
asteburuak utzitakoa, Iñaki Zubeldia Kale
Kantoitik, Tolosatik Dolomitetara Marta,
Beñat, Manex eta Ibaik eginiko bidaia
bereziaren kronika, eta lehiaketaren atala. 
11:00.Hamaiketakoa. Gure eskualdeari
asteroko begirada: Villabona-Aiztondo. 
12:00.Entzuteko Jaioak musika saioa. 
17:00-20:00.Goizeko saioek utzitako
onena.
20:00.Hauspo artean. Ander Malbadik
gidatutako trikiti saioa.

107.6 fm
www.ataria.eus

IRAGARKI 
LABURRAK

• Zure iragarki laburra argitaratzeko 
deitu 943 65 56 95 telefono zenbakira, 
idatzi ataria@ataria.eushelbidera 
edo pasa ATARIA-ko bulegotik.

